
Pou Piblikasyon Imedyat: 23 me 2013 

GOUVÈNÈ CUOMO ANONSE CHANJMAN NAN FÒMIL FINANSMAN FEDERAL POU RETABLISMAN  

APRE SANDY 

FEMA apwouve demann Gouvènè a pou ogmante pataj federal rive 90 pousan kou retablisman apre 

Sandy; eta ak minisipalite viktim ap ekonomize plis pase $380 milyon nan kou retablisman  

Asistans Piblik 

 

Gouvènè Andrew M. Cuomo te anonse jodi a Eta New York te resevwa nan men FEMA konfimasyon 

ofisyèl apwobasyon demann li an pou chanje fòmil finansman federal la pou Sipè Ouragan Sandy ak kou 

retablisman. Nan fen avril, Eta New York te depase nivo $2.538.531.624 FEMA te fikse pou kalifye Eta a 

pou nouvo fòmil 90 pousan federal ak 10 pousan non federal pou tout kou Asistans Piblik ranbousabki 

gen rapò ak siklòn. Anvan sa, fòmil la te 75 pousan federal ak 25 pousan non federal. 

 

“Enpak Sandy sou Eta New York te anpil tout jan, men enpak fiskal li sou gouvenman lokal ak eta te koze 

gwo dega,” te deklare Govènè Cuomo. “Lè l rive jwenn nivo finansman federal sa pou kou retablisman 

apre siklòn, enpak finansye yo pral diminye anpil pou pataj non federal pou reparasyon ak restorasyon 

kominote nou yo. Mwen remèsye patenè federal nou yo poutèt yo te apwouve mezi sa, ki pral sipòte 

efò retablisman san rete nou yo.”  

 

Nan nòt ofisyèl FEMA a jodi a, men sa Administratè FEMA Craig Fugate te ekri, “Mwen te detèmine 

domaj la nan sèten zòn nan Eta New York ki se konsekans Siklòn Sandy pandan peryòd 27 oktòb rive  

8 novanm 2012 la te ase grav ak ase gwo pou yo garanti aranjman pataj kou spesyal…Mwen modifye 

deklarasyon 30 oktob 2012 mwen an …pou otorize fon Federal pou tout kategori Asistans Piblik nan 90 

pousan kou elijib total….” 

 

Dèske li rive nan nivo federal la nan $2.538.531.624 pou chanje fòmil finansman an, pataj non federal 

kou ki gen pou wè ak yo bese nan $634.632.906 (25 pousan) jiska $253.853.162 (10 pousan), sa ki bay 

yon ekonomi $380.779.744 pou eta a ak minisipalite viktim yo.  

